
Løyve til oppgradering av VA-anlegg, med dispensasjoner  - gbnr 
423/15 Marøy

Administrativt vedtak: Saknr: 1106/22
Tiltakshavar: Alver Kommune
Ansvarleg søkjar: Sweco Norge AS
Søknadstype: Søknad om løyve til tiltak med ansvarsrett.

VEDTAK
Det vert gjeve dispensasjon frå LNF og byggjegrense mot sjø for oppgradering av VA-anlegg. 
Dispensasjonen er heimla i plan- og bygningslova § 19-2.

Det vert gjeve rammeløyve for oppgradering av VA-anlegg på følgjande vilkår:
1. Tiltaket skal plasserast som vist i situasjonsplan datert 10.06.2022 med heimel i pbl. § 

29-4, jf. SAK § 6-3.

Før det vert gjeve igangsetjingsløyve for tiltaket skal følgande ligge føre: 
1. Naudsynte samtykkjer frå grunneigarar
2. Naudsynte grave- og framføringsløyve langs KV etter veglova
3. Naudsynte tillatels etter hamne- og farvasslova

Rammeløyvet er heimla i plan- og bygningslova § 20-2.

SAKSUTGREIING
Tiltak
Saka gjeld søknad om utbetring av innløps- og utløpsarrangement ved Bøvågen 
reinseanlegg, oppgradering av VA-leidningar frå Bøvågen til Marøy og etablering av nytt 
utslippsarrangement for Bøvågen reinseanlegg. Søkjer opplyser følgjande om tiltaket:

Saka omfattar søknad om dispensasjon frå:

- arealføremål småbåthamn, hamn, friluftsområde i sjø, LNF og farleia i KPA for Radøy 
(revidert). 

- arealføremål køyreveg og båthamn/naust i RP for Bøvågen-Krossneset (1260-1985000100).  

- arealføremål friluftsområde i sjø, privat småbåthamn (sjø) og privat småbåthamn (land) i RP 
Bø-Leitevågen (1260-2002000400)

- arealføremål trafikkområde i sjø i RP Marøy båthamn (1260-200300400)

Det vert elles vist til mottekne søknad.

Sakshandsamingsfrist
Søknaden var komplett og klar for handsaming den 28.06.2022 og frist for sakshandsaming er 
12 veker frå denne dato. Fristen forlengast med den tida søknaden har vore på høyring hos 
eksterne mynde – 4 veker i dette tilfellet. Frist: 18.10.2022

Planstatus
RP Bø-Leitevågen
- Privat småbåthamn (land) 
- Køyreveg 

RP Bøvågen-Krossneset
- Køyreveg
- Industri 
- Kai 
- Kommunal teknisk (raud farge)

KPA Radøy: 
- Hamn
- Bruk og vern av sjø
- LNFR
- Byggjegrense mot sjø

RP Marøy Båthamn
- Trafikkområde i sjø

Anna lovverk:
- Byggjegrense kommunal veg jf. veglova § 32,
Bøvågen, KV6053

Dispensasjon
Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå  Kystverket den: 

Det er henta inn slik uttale frå Bergen Hamn den: 

Det er henta inn slik uttale frå Fiskeridirektoratet: 

Det er henta inn slik uttale frå Vestland Fylkeskommune:

Statsforvaltaren i Vestland har ikkje komme med uttale i saka.

Nabovarsel
Tiltaket er nabovarsla.
 
Det ligg føre slik merknader frå eigar av gbnr. 423/79: 

Ansvarleg søkjar har svart følgjande: 

Det ligg føre slik merknader frå eigar av gbnr. 424/2:

Ansvarleg søkjar har svart følgjande:

Det ligg føre slik merknader frå eigar av gbnr. 424/197:

Ansvarleg søkjar har svart følgjande:

Plassering
Plassering av tiltaket er vist i situesfjasjonsplan datert 10.06.2022.

Terrenghandsaming og visuelle kvalitetar
Søkjar opplyser om at tiltaket skal etablerast så langt under bakken og i sjø at det ikkje vil 
påverka bruken av arealet. Det einaste som vil vere synleg er kumlokk. 

Tekniske krav til byggverk
Tiltaket skal prosjekterast og førast opp i samsvar med byggteknisk forskrift (TEK). 

VURDERING
Utsleppsløyve
Vi forstår det slik at tiltaket ikkje gjeld endring av sjølve reinseanlegget og difor ikkje inneberer 
endring i avløpsmengd. I motsett tilfelle vil søkjar måtte hente inn utvide utsleppsløyve før det 
søkjast om IG.

Arealføremål bruk og vern av sjø med underføremål
Bruk og vern av sjø og tilhøyrande underføremål er ikkje til hinder for naudsynt utlegging av 
sjøleidningar for vatn og avlaup som ikkje hindrar alminneleg ferdsel på sjøen jf. KP pkt. 3.5.1. 
Tiltaket krev ikkje dispensasjon frå arealføremåla i sjø.

Arealføremål samferdsleanlegg og teknisk infrastruktur med underføremål
Arealføremål småbåthamn (land) i RP Bø-Leitevågen og arealføremål køyreveg i RP 
Bøvågen-Krossneset og Bø-Leitevågen er underføremål til samferdsle og teknisk infrastruktur jf. 
pbl. § 11-7(2) pkt. 2. Legging av VA-leidningar i disse underføremåla vurderast å vere i 
samsvar med arealføremålet. 

Tillatels etter anna lovverk
Tiltakshavar må innan søknad om IG innhente grave- og framføringsløyve etter veglova § 32 
for tiltak i nærleiken av kommunal veg. Det må og innhentast løyve etter hamne- og 
farvasslova.

Dispensasjon 
Tiltaket krev dispensasjon frå følgjande på land:
- LNFR (i KP)
- Byggjegrense mot sjø (i KP)

Det er to vilkår som begge må vere oppfylt for at kommunen skal kunne gje dispensasjon. For 
det første må dei omsyna som ligg bak føresegna det dispenserast i frå ikkje verte vesentleg 
tilsidesett. For det andre må fordelane ved å gje dispensasjon vere klart større enn ulempene, 
etter ei samla vurdering.

I tillegg kan ikkje kommunen gi dispensasjon dersom hensyna i lovens formålsbestemmelse 
eller nasjonale eller regionale interessar blir vesentleg tilsidesatt.

Ved dispensasjon frå planar skal det leggjast særleg vekt på nasjonale og regionale rammer, 
og det bør ikkje gjevast dispensasjon frå planar når ei direkte råka statleg eller regional 
styresmakt har gjeve negativ uttale til søknaden. 

Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik og tilgjenge.

Kommunen kan setje vilkår for dispensasjonen. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til 
dømes slik at vilkår så langt som mogleg kompenserer for ulemper dispensasjon kan medføre.

LNF og Byggjegrense mot sjø 
Arealføremålet LNF skal verne om interessa knytt til landbruk, natur og friluftsliv. Ein skal unngå 
uheldig fortetting og omdisponering av areal som anten skal nyttast til landbruksføremål eller 
som kan nyttast og har kvalitetar innan natur og friluftsliv.

Omsynet bak byggjegrense mot sjø er å sikre allmenta tilgang til viktige rekreasjonsområde, 

både frå land og sjø. Strandsona er ofte viktige oppvekstmiljø for spesielle plante- og 
dyreslag, og har i mange tilfelle særlege landskapsmessige verdiar. 

Tiltaket inneberer etablering av to nye vassleidningar og ny vasskum ved Vestre Skorpesundet 
i forbindelse med tilkopling til eksisterande vassleidning på land. Det etablerast og ein ny 
vasskum og nye vassleidningar på Marøy Tiltaket. Tiltaket vurderast ikkje å setje til side 
landbruk-, natur- eller friluftsomsyna nemneverdig. Bortsett synleg vasskum vil resterande 
terreng bli ført tilbake til opphavleg stand etter inngrepet. Inngrepets omfang og dets 
samfunnsnyttige funksjon talar for at fordelane med dispensasjon er klart større en ulempene.

Vestre Skropesundet Marøy

    
Etter ei samla og konkret vurdering finn kommunen at vilkåra for å gje dispensasjon frå 
arealføremål LNF og byggjegrense mot sjø er oppfylt. 

Plassering av tiltaket
Tiltaket vert godkjent plassert slik det går fram av søknaden. 

Tiltaket sine visuelle kvalitetar
Tiltaket har etter kommunen sitt skjønn gode visuelle kvalitetar, både i seg sjølv og i høve til si 
funksjon, og dei bygde og naturlege omgjevnader og plassering. 

Privatrettslege tilhøve
Det skal innhentast naudsynte samtykkjer frå grunneigarar innan det søkjast om 
igangsetjingsløyve. 

Nabomerknad
Søkjar har i sine kommentarar avklart spurnader som reisast i merknadane. Utover dette 
kunne administrasjonen ikkje sjå at det var nokre innvendingar mot tiltaket i merknadene, eller 
nokre opplysningar som har betydning for vurderinga av om det skal gjevast rammeløyve 
etter plan- og bygningsloven. Dei privatrettslege førehalda skal avklarast innan søknad om IG 
(sjå førre punkt).

Tiltaksklasse
Kommunen legg søkjar si vurdering av tiltaksklasse til grunn.

GENERELL INFROMASJON

Regelverk
 Tiltak etter plan- og bygningslova § 20-1 er søknadspliktig etter § 20-2. 
 Krav om ansvarleg føretak er gitt i plan- og bygningslova § 20-3. 
 Dispensasjonsøknad behandlast etter plan- og bygningslova § 19-1.
 Kommunen sine fristar for handsaming følgjer av plan- og bygningslova § 21-7. 
 Søknad om tiltak skal nabovarslast i samsvar med plan- og bygningslova § 21-3.
 Krav om tilgang til vatn og avlaup finn du i plan- og bygningslova §§ 27-1 og 27-2. 
 Krav til tilkomst til offentleg veg finn du i plan- og bygningslova § 27-4. 
 Tiltak skal visuelle kvalitetar i samsvar med plan- og bygningslova §§ 29-2. 
 Tiltak skal oppførast i samsvar med byggteknisk forskrift (TEK),  jf. plan- og bygningslova 

§ 29-5, med mindre det er gitt fritak etter plan- og bygningslova § 31-2.
 Krav til tiltaksplan finn du i byggteknisk forskrift § 9-6.
 Krav til skildring av miljøsanering finn du i byggteknisk forskrift § 9-7.
 Kommunens krav til handsaming av dispensasjonssøknadar finn du i plan- og 

bygningslova kapittel 19.
 Kommunen skal ikkje ta stilling til privatrettslege tilhøve ved handsaming av 

byggesøknaden, jf. plan- og bygningslova § 21-6. 
 Ved handsaming av søknaden skal kommunen vurdere søknaden opp mot prinsippa i 

§§ 8 – 12 i naturmangfaldslova.

Mynde
Saka er handsama og avgjort administrativt i medhald av delegert mynde, jf. kommunelova 
§ 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). Vedtaket kan 
klagast på til kommunen, jf. fvl. §§ 28-36. Klagefristen er 3 veker frå melding om vedtak er 
motteke. Det er nok at klagen er postlagt innan fristen går ut. Klagen skal sendast skriftleg til 
kommunen. I klagen skal det gå fram kva det vert klaga på i vedtaket, og kva endringar ein 
ønskjer. Klagen skal grunngjevast. 

Før det kan reisast søksmål om vedtaket er gyldig eller krav om erstatning, må høve til å klage 
på vedtaket vere nytta fullt ut, jf. fvl. § 27b. 

Ansvar
Tiltakshavar er ansvarleg for at byggverket vert oppført i tråd med føresegner gjeve i eller i 
medhald av plan- og bygningslova, jf. pbl. § 23-1, 2. ledd. Om søknaden er i strid med 
offentlege føresegner gjeld føresegnene før løyvet. Vedtak etter plan- og bygningslova 
inneber ikkje avgjerd i privatrettslege tilhøve, jf. pbl. § 21-6.

Kopi av dette vedtaket, samt andre saksdokument, skal alltid vere tilgjengeleg på 
byggeplassen.

Bortfall av løyve
Om byggearbeidet ikkje er sett i gang innan 3 år etter at dette løyvet er gitt, eller vert innstilt i 
lengre tid enn 2 år, fell løyvet bort, jf. pbl. § 21-9. Dette gjeld også dispensasjonsløyvet.

Avfall
Alt avfall som tiltaket fører med seg skal leverast til mottak godkjent av 
forureiningsstyresmakta. 

Dykk må søka om igangsettingsløyve

Ingen arbeid må settast i gang før igangsettingsløyve er gjeve, jf. pbl § 21-421-4 tredje ledd. 
Det kan søkast igangsettingsløyve for delar av tiltaket. 

Dykk må søka om mellombels bruksløyve eller ferdigattest
Tiltaket skal avsluttast med ferdigattest, jf. pbl. § 21-10 og SAK § 8-1. Ingen delar av 
byggverket må takast i bruk før ferdigattest eller mellombels bruksløyve ligg føre. Det kan 
søkast mellombels bruksløyve for delar av tiltaket.

Ved all vidare kontakt i denne saka, referer til saknr.: 22/5309

Med vennleg helsing
Alver kommune

Are Frøysland Grande Josep Gayrbekov
Avdelingsleiar Rådgjevar

Dette dokumentet er elektronisk godkjent og har difor ingen signatur.

Mottakarar:
Alver Kommune Postboks 4 5906 FREKHAUG
Sweco Norge AS Postboks 80 

Skøyen
0212 OSLO


